
GOUVÈNÈ HOCHUL, MAJISTRA ADAMS AK KONTWÒLÈ LANDER ANONSE YON 
AKÒ POU PWOLONJE KONTRA LWAYE TÈ POU 873,000 MÈT KARE (9.4 MILYON 

PYE KARE) ESPAS BIWO NAN LOWER MANHATTAN  
  

Pwolongasyon 50 ane a asire envestisman alontèm nan lojman abòdab ak 
estabilite pou kanpis Brookfield  

  
Nouvo estrikti lwaye a estime kontribye 1.5 milya dola pou lojman abòdab pandan 

dire lokasyon an  
  

Angajman an siyifi fòs mache biwo nan Lower Manhattan yo  
  

Gouvènè Kathy Hochul, Majistra Eric Adams ak Kontwolè Vil Nouyòk Brad Lander 
anonse jodi a yon akò ant Otorite Battery Park City (Battery Park City Authority, BPCA) 
ak Brookfield Properties (Brookfield) pou modifye kontra lwaye tè pou Brookfield Place, 
yon konplèks biwo ak komès ki gen 873,000 mèt kare (9.4 milyon pye kare) ki chita nan 
Battery Park City. Nouvo kondisyon lokasyon yo, ki asire peman lwaye pi wo epi 
pwolonje kontra lwaye a soti nan ane 2069 rive 2119, prevwa pwodwi yon valè estime a 
apeprè 1.5 milya dola pou Vil Nouyòk ak pou Fon Objektif Konjwen an, ki sipòte 
devlopman lojman abòdab nan tout Vil Nouyòk, jan Gouvènè Hochul Majistra Adams, 
Kontwolè Lander ak BPCA te dakò sou li.  
  
"Akò sa a pa sèlman asire estabilite Battery Park City pandan y ap bati ak prezève plis 
kay abòdab nan tout Vil Nouyòk — li ankouraje ekonomi vil la tou lè li garanti Brookfield 
Place pou ane k ap vini yo," Gouvènè Hochul te deklare. "Administrasyon mwen an ap 
kontinye travay ak patnè prive, vil ak lokal nou yo pou ankouraje lojman abòdab, 
kwasans ekonomik epi bay sèlman sa ki pi bon pou Nouyòkè yo."  
  
Majistra Vil Nouyòk la, Eric Adams, te deklare, "Depi plis travay nan listwa vil la rive 
nan kantite lojman istorik, administrasyon Adams lan te rete ap travay san pran souf 
pou kreye yon vil ki pi an sekirite, pi solid ak pi abòdab. Anons jodi a ak Brookfield 
Properties mete plis fòs sou siksè nou, kote li etabli baz pou yon lòt senk deseni 
kwasans ekonomik ak nouvo kay. Mwen souvan di ke Vil Nouyòk pa sèlman ap 
retounen, nou deja tounen e tounen pi byen pase sa te janm ye anvan, epi akò tankou 
sa a montre poukisa. Nou pral ranfòse wòl Lower Manhattan kòm yon kreyatè travay 
pou tout vil la pandan n ap envesti plizyè milya dola nan lojman Nouyòkè yo bezwen. 
Sa se yon viktwa pou vil nou an, pou eta a, ak pou patnè prive yo."  



  
Kontwolè Vil New York la, Brad Lander, te deklare, "Avèk kontra lwaye tè sa a ki 
renegosye, Battery Park City ka ogmante revni alontèm li jiska 2119 — kontinye 
pwospere kòm yon motè ekonomik nan Lower Manhattan — epi kontinye etabli baz pou 
finanse lojman abòdab. Konsepsyon ki rezistan, responsablite anviwònman, ak 
aksesibilite se pa kontradiksyon; yo se plan debaz pou yon vil dirab finansyèman ak 
sosyalman pou Nouyòkè yo. Grasa patenarya ak Gouvènè a, BCPA, ak Majistra a, nou 
kapab reyalize pwogrè nan objektif nou yo pou ranfòse aktivite ekonomik, bati lojman 
abòdab, epi ranfòse baz fiskal nan Battery Park City."  
  
Akò sa a mete aksan sou fòs kontinyèl mache biwo Lower Manhattan lan, kote 
Brookfield Place reprezante apeprè 10 pousan nan envantè a, epi li bati sou anons 
Gouvènè Hochul, Majistra Adams, ak Kontwolè Lander te fè an 2024 sou yon 
envestisman 500 milyon dola nan Fon Objektif Konjwen an pou bati ak prezève lojman 
abòdab nan Vil Nouyòk.  
  
Prezidan Otorite Battery Park City, Don Capoccia, te deklare, "Otirite Battery Park 
City kontan pote akò sa a pou lavni lojman abòdab, pou lavni anba vil la — pou 
Nouyòkè yo. Mwen remèsye Gouvènè Hochul, Majistra Adams, Kontwolè Lander, patnè 
nou yo nan Brookfield, ansanm ak Raju ak ekip BPCA a pou asire viktwa istorik ak 
enpòtan sa a."  
  
Prezidan ak Direktè Egzekitif Jeneral Otorite Battery Park City, Raju Mann, te 
deklare, "Akò sa a se yon gwo vòt konfyans pwisan nan vitalite komèsyal Nouyòk. Lè 
nou pwolonje epi mete ajou estrikti lokasyon nou an avèk Brookfield, nou pa sèlman 
asire fòs finansye kontinyèl nan Lower Manhattan ak Battery Park City, men nou ap 
avanse tou nan misyon nou pou ankouraje lojman abòdab nan tout vil la. Nou remèsye 
Gouvènè a, Majistra a, Kontwolè a ak Brookfield pou patenarya yo."  
  
Reprezantan Dan Goldman, te deklare, "Pandan n ap fè fas ak yon kriz lojman nan vil 
nou an, mwen rekonesan pou akò sa a ant Otorite Battery Park City ak Brookfield Place 
ki pral ajoute revni nan Fon Objektif Konjwen an e finalman kontribye nan ogmantasyon 
lojman abòdab. BPCA ak Brookfield Place pataje yon objektif komen pou envesti ak 
ranfòse Lower Manhattan, e akò sa a pral sipòte reyalizasyon objektif sa a."  
  
Prezidan Minisipalite Manhattan lan, Mark Levine, te deklare, "Kontra lwaye sa a 
reprezante egzakteman kalite patenarya kreyatif nou bezwen pou adrese gwo mank 
lojman nan Manhattan. Lè li asire 1.5 milya dola pou devlopman lojman abòdab, akò sa 
a transfòme siksè nan byen imobilye komèsyal an enpak reyèl pou fanmi k ap travay 
atravè tout awondisman nou yo ak nan tout vil la. Nan yon moman kote anpil Nouyòkè 
gen difikilte ak lwaye k ap monte san rete ak opsyon lojman limite, akò jodi a pwouve ke 
negosyasyon estratejik ka pwodwi resous enpòtan pou bati kay abòdab ke kominote 
nou yo vrèman bezwen."  
  
Manm Konsèy Vil New York la, Christopher Marte te deklare, "Akò sa a pou 
renegosye epi pwolonje kontra lwaye tè Brookfield Properties se yon bon nouvèl pou 

Lower Manhattan ak pou Nouyòkè nan tout senk awondisman yo. Lè nou mete ajou 
kondisyon yo epi asire peman lwaye tè ki pi wo, nou pa sèlman garanti prezans 
kontinyèl Brookfield Place, men nou ap jenere tou revni enpòtan ki ka ale dirèkteman 
nan bati ak prezève lojman abòdab atravè tout vil la. Se yon etap enpòtan pou kominote 
nou an epi li se yon egzanp klè sou fason patenarya entelijan ka ranfòse ekonomi lokal 
nou an pandan n ap abòde kriz lojman an."  
  
Komisè Biwo Renouvèlman Kay ak Kominote Eta New York (New York State 
Homes and Community Renewal) la, RuthAnne Visnauskas, te deklare, "Estabilite 
finansye akò sa a kreye pral jenere 1.5 milya dola ke Eta ak Vil la ka envesti ansanm 
pou bati ak prezève lojman abòdab nan katye yo atravè tout awondisman an, pandan li 
mete tou tout eleman an plas pou garanti ke Brookfield Place rete yon motè ekonomik 
pou jenerasyon k ap vini yo. Patenarya ant Gouvènè a, Majistra a, Kontwolè a ak BPCA 
montre kijan wòl gouvènman an nan Nouyòk ap jenere rezilta ki bay benefis kritik pou 
rezidan ak biznis yo menm jan."  
  
Prezidan ak Direktris Egzekitif Jeneral Asosyasyon Lojman Abòdab Eta Nouyòk 
la, Carlina Rivera, te deklare, "Akò istorik sa a se yon modèl sou fason patenarya 
piblik-prive entelijan ka pote benefis reyèl ak dirab pou tout Nouyòkè yo. Lè nou itilize 
youn nan pi gwo byen komèsyal Lower Manhattan yo, nou ap libere plizyè milya dola 
nan finansman ki pral sipòte dirèkteman devlopman ak prezèvasyon lojman abòdab 
atravè senk awondisman yo. NYSAFAH felisite Gouvènè Hochul, Majistra Adams, 
Kontwolè Lander, ak Otirite Battery Park City pou asire kwasans ekonomik Nouyòk la 
bay plis ekite ak opòtinite nan lojman."  
  
Direktè Egzekitif Konferans Lojman Nouyòk la, Rachel Fee, te deklare, "Twò 
souvan, benefis mache byen imobilye pwospè Nouyòk la pa rive jwenn fanmi ki ap lite 
plis ak depans lojman yo. Lè yo asire revni estab nan Brookfield Place atravè nouvo akò 
sa a ak Otorite Battery Park City epi dedye yo pou lojman abòdab, lidè eta ak vil la ap 
garanti ke resous enpòtan yo pral disponib pou kreye ak prezève kay ke Nouyòkè yo 
bezwen an ijans pou plizyè deseni k ap vini yo."  
  
Prezidan Alliance for Downtown New York, Jessica Lappin, te deklare, "Akò sa a 
reprezante kalite patenarya kreyatif ak vizyonè nou bezwen epi li reflete vitalite ak fòs 
dirab Lower Manhattan. Downtown Alliance felisite Gouvènè Hochul, Majistra Adams, 
Kontwolè Lander ak Otorite Battery Park City pou lidèchip yo nan asire akò sa a."  
  
Otorite Battery Park City posede tè a nan Battery Park City epi li gen kontra lokasyon 
alontèm avèk pwopriyetè bilding nan katye a. An echanj pou yon peryòd lwaye pi long, 
Brookfield angaje li pou peye lwaye tè pi chè, sa ki pral sitou ale nan Fon Objektif 
Konjwen an epi sipòte konstriksyon ak prezèvasyon lojman abòdab atravè tout Vil 
Nouyòk.  
  
Akò a etabli yon kalandriye lwaye kote Vil la ak Eta a benefisye de pèfòmans ekonomik 
bilding yo, li ranplase akò ki egziste deja a ki te fèt anvan yo te pwouve siksè komèsyal 
konplèks la. Nouvo akò a reflete fòs pèfòmans aktyèl ak pèfòmans antisipe konplèks la 



anba jesyon Brookfield, ki aliyen enterè tout pati konsène yo, ankouraje envestisman 
kapital kontinyèl epi pèmèt Vil la ak Eta a benefisye siksè komèsyal sa a, sa ki pral 
jenere yon valè estime a apeprè 1.5 milya dola pandan dire kontra lokasyon an.  
  
Kòm yon pati nan akò a, BPCA te asire angajman siplemantè ki fèt pou sipòte lavni 
Brookfield Place ak Battery Park City.  
  
Rezistans ak Dirabilite  
Brookfield pral angaje li pou diminye emisyon ak dechè ak objektif pou rive nan net 
zewo an 2050 epi li pral amelyore rapò li sou itilizasyon enèji ak dechè.  
  
Envestisman Kapital  
Brookfield te envesti apeprè 900 milyon dola nan Brookfield Place epi li prevwa envesti 
plis pase 100 milyon dola pandan kèk ane k ap vini yo nan amelyorasyon kapital pou 
ede atire ak kenbe lokatè prensipal yo epi asire li rete yon byen Katego A.  
  
Benefis pou Kominote ak Kontra Divèsite  
Brookfield pral kontribye jiska 2.5 milyon dola pou amelyorasyon nan espas piblik sou 
West Street, ki rezève jiska 930 mèt kare (10,000 pye kare) espas biwo pou 
òganizasyon san bi likratif ak òganizasyon kominotè, epi reyalize objektif Eta Nouyòk 
pou Biznis Minorite ak Fanm Posede (Minority and Women Owned Business 
Enterprises, MWBE) ak Biznis Veteran ki Andikape nan Sèvis yo Posede (Service-
Disabled Veteran-Owned Businesses, SDVOB) sou kontra kapital yo.  
  
Kat gwo fò tou orijinal Brookfield Place yo, ki sitiye Battery Park City, se Olympia & York 
ki te konstwi yo kòm Sant Finansye Mond (World Financial Center) lan ant 1983-1988. 
Apre fayit Olympia & York an 1992, Brookfield Properties te akeri majorite enterè nan 
kat gwo tou orijinal Brookfield Place yo. An 2013, Brookfield te achte 300 Vesey Street. 
Pandan dènye deseni a, Brookfield te envesti 900 milyon dola pou modènize Brookfield 
Place, ki enkli renovasyon Winter Garden, konstriksyon pasaj lès-lwès ki konekte 
Brookfield Place ak World Trade Center, ak repozisyònman komèsyal nan Brookfield 
Place ki entwodui nouvo opsyon komèsyal ak gastwonomik dinamik. Anplis de sa, 
Brookfield te envesti 220 milyon dola pou modènize ak amelyore eritaj lokasyon biwo 
World Financial Center yo, sistèm mekanik yo ak asansè yo, epi li depanse 40 milyon 
dola pou modènize ak amelyore karakteristik dirabilite Brookfield Place. Jodi a, 
Brookfield Place se youn nan pi gwo konplèks biwo ak komès plizyè fonksyon nan Vil 
Nouyòk epi li gen senk bilding biwo ak opsyon komèsyal ak gastwonomik ki atire anpil 
touris, ak lokatè tankou Royal Bank of Canada, Jones Day, Cadwalader, Invesco, 
People Inc, ak Jane Street Brookfield Place resevwa plizyè milyon vizitè chak ane.  
  
BPCA posede 37 ekta tè ki genyen Btatery Park City, ak tout bilding yon twazyèm pati 
posede nan Battery Park City nan kad soulokasyon tè Otorite a. Estrikti finansman 
BPCA a, depi kreyasyon li a, sipòte alafwa katye Battery Park City a – finansman 
antretyen espas ouvè yo, anbelisman ak pwogramasyon katye a, epi sipòte sèvis dèt yo 
itilize pou finanse pati nan pwojè kapital BPCA yo — ak Vil Nouyòk – ki kontribiye nan 
alafwa Fon Jeneral li a ak nan inisyativ lojman abòdab nan tout vil la.  

https://gcc02.safelinks.protection.outlook.com/?url=https%3A%2F%2Fwww.google.com%2Fmaps%2Fsearch%2F300%2BVesey%2BStreet%3Fentry%3Dgmail%26source%3Dg&data=05%7C02%7CRicardo.Pelaez%40otda.ny.gov%7C011e0e3d40e344f2bdc908ddfb9bef54%7Cf46cb8ea79004d108ceb80e8c1c81ee7%7C0%7C0%7C638943369534976532%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=qceQ1ntH7PG%2Bh8AFdBh3yH1v4PzSWAiWbq6%2FSDxMgGQ%3D&reserved=0


  
BPCA kolekte revni nan sou-lokasyon tè sa yo sou fòm lwaye tè, Peman nan plas Taks 
(Payments in lieu of Taxes, PILOT), ak lòt frè. Revni sa yo an premye finanse depans 
fonksyònman ak sèvis dèt BPCA yo, avèk majorite fon ki rete yo, ke yo rele "revni ki 
anplis", yo distribye bay Vil la chak ane. Pati ki asosye ak PILOT (apeprè 80 pousan 
nan revni ki anplis BPCA a) ap vèse bay Fon Jeneral Vil New York la epi patisipasyon ki 
asosye ak lwaye tè a asiyen nan yon Fon Objektif Konjwen, ke Majistra a, Kontwolè Vil 
New York la, ak BPCA deside itilizasyon li yon fason inanim. An 2024, Gouvènè Kathy 
Hochul te mete ansanm ak Majistra Adams ak Kontwolè Vil Nouyòk Lander pou anonse 
ke BPCA pral distribye 500 milyon dola nan revni opere sipli yo bay Fon Akseleratè 
Lojman Abòdab Vil Nouyòk la pou bati lojman abòdab atravè senk awondisman yo. 
Depi 2010, revni operasyonèl sipli BPCA yo te kontribye plis pase 460 milyon dola nan 
finansman dedye pou lojman abòdab atravè senk awondisman yo epi ede bati oswa 
prezève plis pase 10,000 inite lojman abòdab.  
  
Akò sa a se dènye aksyon BPCA pran pou asire estabilite alontèm nan katye a. Nan 
mwa jen 2025, BPCA te siyen yon akò pou prezève epi triple kantite apatman abòdab 
nan Tribeca Bridge Tower, yon bilding lokasyon ki gen 152 inite nan Battery Park City. 
An 2022, BPCA te anonse yon akò ak Rockrose pou prezève 70 kay lokasyon abòdab 
nan Tribeca Pointe, yon bilding apatman nan Battery Park City, pandan prèske 50 ane. 
An 2020, BPCA te anonse yon akò ak Marina Towers Associates pou pwolonje yon akò 
pwoteksyon lwaye nan Gateway Plaza, ki se pi ansyen ak pi gwo konplèks rezidansyèl 
Battery Park City a, pou anviwon 600 rezidan ki la depi lontan jiska jiyè 2030.  
  
Enfòmasyon sou BPCA  
Otorite Hugh L. Carey Battery Park City, ki te etabli an 1968, se yon Kòporasyon 
Benefis Piblik Eta Nouyòk ki responsab pou devlope ak fè antretyen yon kominote ki 
byen balanse ki gen 37 ekta tè nan zafè komèsyal, rezidansyèl, vant an detay ak espas 
louvri, enkli 15 ekta tè pak piblik, nan Lower West Side Manhattan. Atravè egzekisyon 
premye plan estratejik li a, BPCA travay chak jou pou vin yon kominote enklizif, yon 
kote ki an sekirite ak rezistan ak chanjman klimatik, yon espas piblik dinamik, epi 
montre lidèchip pou lavni ak yon ekip ki dedye pou amelyore sèvis ak reyalizasyon 
pwojè yo. Pou plis enfòmasyon, vizite: bpca.ny.gov.  

